
Rheoliadau’r Gwasanaeth Iechyd Gwladol (Gwasanaethau Meddygol Cyffredinol) 

(Diwygio) (Cymru) 2002    OS 2002/916 (W.104) 
 

O ganlyniad i ddiddymu'r Pwyllgor Arferion Meddygol, mae'r rheoliadau hyn yn system 

newydd fel y gall awdurdodau iechyd glustnodi swyddi gwag a gosod amodau gwaith ar 

Feddygon Teulu o ran llenwi'r swyddi hyn. Mae darpariaethau perthnasol yn ymwneud â 

gwerthu ewyllys dda hefyd wedi'u cynnwys.  

  

Rheol Sefydlog 11.5 
Mae'r pwyntiau canlynol wedi'u cyfeirio at y Gweinidog o dan Reol Sefydlog 11.4 ac 

ymatebwyd iddynt mewn llythyr ar 8 Mai, fel sydd yn yr atodiad.   

 

"ardal" 
Gofynnwyd am eglurhad o'r ystyr sydd i'w roi i "ardal" yn y diwygiadau a wnaed gan y 

rheoliadau hyn.  Gofynnwyd a fwriadwyd iddi gyfeirio at ran o ardal awdurdod iechyd neu'r 

ardal awdurdod iechyd yn gyfan.  Nodwyd bod rheoliad 13(9) o'r prif reoliadau (fel y'u 

gosodwyd gan reoliad 8(6) o'r rheoliadau presennol) yn darparu ar gyfer sefyllfa lle mae 

cleifion yn byw mewn mwy nag un ardal awdurdod iechyd, ond nid oedd yn amlwg ar 

unwaith a oedd y cyfeiriad, hyd yn oed yn yr amgylchiadau hyn, yn cyfeirio at y ddwy ardal 

awdurdod iechyd neu dim ond y gymdogaeth draws-ffiniol y mae'r cleifion yn byw ynddi. 

 

Mae llythyr y Gweinidog yn awgrymu bod "ardal" yn y rheoliadau unigol yn cael ei diffinio 

fel naill ai'r ardal awdurdod iechyd yn gyfan gwbl neu ardal o fewn yr awdurdod iechyd.  

Mae'r llythyr yn dweud nad yw hyn yn gwbl foddhaol, ond ei fod yn adlewyrchu'r 

derminoleg a ddefnyddir yn Lloegr ac y gallai unrhyw newid yng Nghymru achosi dryswch 

yn achos swyddi gwag sy'n croesi ffiniau.   

 

Mae'r llythyr yn dweud bod bwriad i ofyn am fwy o eglurhad oddi wrth yr Adran Iechyd ac 

mae hwn bellach wedi dod i law ac wedi cael ei anfon at gynghorwyr cyfreithiol y Pwyllgor.  

Cyngor yr Adran Iechyd yw bod "ardal", ym mhob achos, yn cyfeirio at ardal yr awdurdod 

iechyd.  Mae hyn, wrth gwrs, yn amodol ar y ddarpariaeth benodol yn rheoliad 13(9) y 

cyfeirir ati uchod. 

 

Cododd ymholiad y Pwyllgor o'r ffaith, er bod rheoliad 12, a fewnosodwyd, yn gyson ar y 

cyfan o ran y defnydd a wna o dermau megis "their area" (sy'n ei gwneud yn glir mai ardal 

yr awdurdod iechyd sydd dan sylw), mae'r diwygiadau/amnewidiadau yng ngweddill Rhan 

III o reoliadau 1992 yn defnyddio, mewn sawl achos, dermau fel "an area" a "the area".  O 

ystyried yr ansicrwydd yn llythyr y Gweinidog a'r angen am gysylltu â'r Adran Iechyd yn 

Llundain, ymddengys nad y Pwyllgor oedd yr unig un oedd yn awyddus i gael esboniad. 

 

Felly, gwahoddir y Cynulliad i dalu sylw arbennig i'r rheoliadau ar y sail bod angen 

eglurhad am ystyr "area" fel y'i defnyddir yn y diwygiadau, a bod yr eglurhad hwnnw 

bellach wedi dod i law. 

 

Rheoliad 19(3) 
Mae'r ffaith fod paragraff (2A) wedi ei osod yn rheoliad 18F, ar ôl paragraff (1), yn 

awgrymu bod paragraff (2) wedi cael ei ddiddymu.  Serch hynny, dim ond yn Lloegr y mae 

paragraff (2) wedi ei ddiddymu.  Felly dylai paragraff 2(A) fod wedi ei osod ar ôl paragraff 

(2). 

 

Mae llythyr y Gweinidog yn cydnabod hyn, a thynnir sylw'r Cynulliad at y gwall bach hwn 

wrth ddrafftio.  Serch hynny, nid yw hwn yn fater sydd angen ei gywiro, ac yn wir mae'n 

bosibl nad oes modd ei gywiro gan y gellid dweud bod y cyfarwyddyd i ddiwygio wedi cael 

ei roi mewn grym. 

 

Rheoliad 27(3)(b) 
Ymddengys y dylai "the Committee" fod yn "that Committee", ac mae llythyr y Gweinidog 

yn cydnabod hyn. 

Felly, tynnir sylw'r Cynulliad at y gwall drafftio bach hwn y gellid ei gywiro pan gaiff y 

rheoliadau eu diwygio nesaf. 

 

Rheoliad 31 
Codwyd y cwestiwn a yw'r cyfeiriad at "Ysgrifennydd Gwladol " yn gywir gan y credwyd 

bod swyddogaethau'r Ysgrifennydd Gwladol o dan y prif reoliadau wedi cael eu 

trosglwyddo i'r Cynulliad o dan erthygl 3 o Orchymyn Cynulliad Cenedlaethol Cymru 

(Trosglwyddo Swyddogaethau) 1999. 

 

Mae llythyr y Gweinidog yn egluro bod y swyddogaeth dan sylw wedi ei hepgor o'r 

Gorchymyn Trosglwyddo Swyddogaethau gwreiddiol a'i bod erbyn hyn yn cael ei 

chwmpasu gan ddiwygiad i Ddeddf Gwasanaeth Iechyd Gwladol 1977 sy'n cyfeirio'n 

benodol ati fel swyddogaeth yr Ysgrifennydd Gwladol.  Felly, derbynnir nad oes pwynt yn 

codi mewn perthynas â rheoliad 31. 

 

Sylwadau Cyffredinol 
Rheoliad 1 
Mae'r pennawd braidd yn gamarweiniol gan nad yw'n cwmpasu'r ddarpariaeth a wneir gan 

baragraff (4).  

 

Rheoliadau 10, 22 a 24 
Mae rhifau'r paragraffau "(1)" wedi eu cynnwys yn anghywir ym mhob achos, gan nad oes 

paragraffau dilynol.   

 

Mick Bates AC 
Cadeirydd y Pwyllgor Deddfau 
 
28 Mai 2002 

